ხელშეკრულება №000000.000-ა
ავტოსატრანსპორტო საშუალების გირავნობის შესახებ

წინამდებარე ხელშეკრულება დადებულია 2025 წლის 01 იანვარს, ქალაქ თბილისში, ერთის მხრივ, სს „ხალიკ ბანკი საქართველოს“ (საიდენტიფიკაციო ნომერი 205236537; იურიდიული მისამართი: საქართველო, ქ. თბილისი, მ. კოსტავას ქ. N74; საქართველოს ეროვნულ ბანკში ლიცენზირების ფორმა - კომერციული ბანკი) შემდგომში წოდებული, როგორც „მოგირავნე“,  წარმოდგენილი მინდობილი პირის სახელი გვარი (პ/ნ 00000000000) სახით, რომელიც მოქმედებს 2025 წლის 16 იანვარს გენერალური დირექტორის მიერ გაცემული მინდობილობის საფუძველზე, დამოწმებული ნოტარიუსის ირმა შარვაძის მიერ, სანოტარო მოქმედების რეგისტრაციის ნომერი №000000000, ინდივიდუალური ნომერი 000000000000 და
მეორეს მხრივ, სახელი გვარი (პ/ნ  00000000000;  მისამართი: -----------------) შემდგომში წოდებული, როგორც „დამგირავებელი“ და/ან  „მოვალე“        
  მოგირავნე, დამგირავებელი/მოვალე  შემდგომში ერთობლივად იწოდებიან, როგორც „მხარეები“, და თითოეული ცალ-ცალკე - „მხარე“

ამ გირავნობის ხელშეკრულებით უზრუნველყოფილი საკრედიტო პროდუქტ(ებ)ის/კრედიტ(ებ)ის გაცემა ხდება 2025 წლის 01 იანვრის საკრედიტო პროდუქტებით მომსახურების შესახებ №000000.000 ხელშეკრულების (ლიმიტის ოდენობა: 500,000 (ხუთასი ათასი) აშშ დოლარი (ექვივალენტი ლარში/ევროში) ფარგლებში, რომელიც მოქმედია 600 (ექვსასი) თვის ვადით, 2075 წლის 01 იანვრამდე; გთხოვთ, გაითვალისწინოთ, რომ ამ პერიოდის განმავლობაში ზემოაღნიშნული ლიმიტის ფარგლებში მსესხებელზე/მოვალეზე დამატებით საკრედიტო პროდუქტ(ებ)ის/კრედიტ(ებ)ის გაცემის შემთხვევაში, საკრედიტო პროდუქტ(ებ)ის/კრედიტ(ებ)ის გაცემაზე თქვენი დამატებითი თანხმობა არ იქნება საჭირო და თქვენი ქონების უზრუნველყოფის მოცულობა გავრცელდება საკრედიტო პროდუქტებით მომსახურების შესახებ №000000.000 ხელშეკრულების უზრუნველყოფის ფარგლებში გაცემულ ყველა საკრედიტო პროდუქტ(ებ)ზე/კრედიტ(ებ)ზე
იმის გათვალისწინებით, რომ:
2025 წლის 01 იანვარს მოგირავნესა და მოვალეს შორის გაფორმდა საკრედიტო პროდუქტებით მომსახურების შესახებ №000000.000 ხელშეკრულება (შემდგომში - „ძირითადი ხელშეკრულება“); ძირითადი ხელშეკრულების თანხა: 500,000 (ხუთასი ათასი) აშშ დოლარი (ექვივალენტი ლარში/ევროში); ძირითადი ხელშეკრულების მოქმედების ვადა: 600 (ექვსასი) თვე - 2025 წლის 01 იანვრიდან 2075 წლის 01 იანვრამდე; ძირითადი ხელშეკრულების ფარგლებში გაცემული/გასაცემი საკრედიტო პროდუქტების წლიური საპროცენტო განაკვეთის მაქსიმალური ოდენობა: 40%; ძირითადი ხელშეკრულების ფარგლებში გაფორმებული/სამომავლოდ გასაფორმებელი ცალკეული დამატებითი ხელშეკრულებებითა და/ან ქვეხელშეკრულებების საფუძველზე მოგირავნე გასცემს მოვალეზე კრედიტ(ებ)ს და სხვადასხვა საკრედიტო პროდუქტ(ებ)ს;
წინამდებარე ხელშეკრულების მხარეები შეთანხმდნენ შემდეგზე:
მუხლი 1. ხელშეკრულების საგანი და პირობები
1.1. ძირითადი ხელშეკრულებისა და ძირითადი ხელშეკრულების საფუძველზე / მისგან გამომდინარე დადებული/სამომავლოდ დასადები დამატებითი ხელშეკრულებებისა და/ან ქვეხელშეკრულებების (შემდგომში - დამატებითი ხელშეკრულებები) მიხედვით მოგირავნის მიერ მოვალეზე გაცემული კრედიტ(ებ)ის/საკრედიტო პროდუქტ(ებ)ის თანხის, მათზე დარიცხული საპროცენტო სარგებელის გადახდის, მოგირავნის ხარჯების ანაზღაურების, ასევე ძირითადი ხელშეკრულებისა და დამატებითი ხელშეკრულებებით გათვალისწინებული მოვალის სხვა ვალდებულებების დროულად შესრულების უზრუნველსაყოფად დამგირავებელი მოგირავნის სასარგებლოდ აგირავებს თავის საკუთრებაში არსებულ ავტოსატრანსპორტო საშუალებას (შემდგომში - გირავნობის საგანი) რომლის რეკვიზიტებია:  
მარკა, მოდელი: ------
ფერი: ------
გამოშვების წელი: ------
სანომრე ნიშანი: ------
საიდენტიფიკაციო ნომერი: ------
ავტოსატრანსპორტო საშუალების რეგისტრაციის მოწმობა: ------ გაცემული 00/00/2025წ. 

წინამდებარე ხელშეკრულებით, დამგირავებელი გარანტიას იძლევა, რომ გირავნობის საგანი ეკუთვნის მას საკუთრების უფლებით,  არ არის საერთო საკუთრების უფლების  ობიექტი, არანაირი სახით არ არის გასხვისებული მესამე პირებზე, არ არის უფლებრივად დატვირთული, დაყადაღებული, წინამდებარე ხელშეკრულების მოქმედების მთელი ვადის განმავლობაში არ იქნება დატვირთული  იურიდიულად და ფაქტობრივად და მასზე დაიშვება გადახდევინების მიქცევა, რაც დასტურდება სსიპ საქართველოს შინაგან საქმეთა სამინისტროს მომსახურების სააგენტოს მიერ (შემდგომში - მომსახურების სააგენტო)  00/00/2025წ. გაცემული №--------- ცნობით.  
1.2. მაქსიმალური თანხა, რომლითაც შესაძლებელია გირავნობით უზრუნველყოფილი მოთხოვნის დაკმაყოფილება, შეადგენს ---- (-----)  აშშ დოლარს (ექვივალენტი ლარში/ევროში).
1.3. გირავნობის საგანზე დამგირავებლის საკუთრების უფლება დასტურდება ავტოსატრანსპორტო საშუალების სარეგისტრაციო მოწმობით ------ გაცემული 00/00/2025წ.; 
1.4. წინამდებარე ხელშეკრულების დადების თარიღისათვის, მხარეთა შეთანხმებით გირავნობის საგნის ღირებულება განისაზღვრა ---- (-----) აშშ დოლარის ოდენობით. 
1.5. გირავნობის საგნის შემთხვევითი დაღუპვის, დაზიანების, განადგურების ან საბაზრო ღირებულების შემცირების რისკი (ნორმალური ცვეთის გათვალისწინებით) სრულად ეკისრება დამგირავებელს.

1.6. გირავნობის საგანს ჩაანაცვლებს ნებისმიერი ანაზღაურება, მიღებული გირავნობის საგნის დაკარგვის, დაზიანების, განადგურების ან გაუფასურების გამო, მათ შორის, სადაზღვევო ანაზღაურება.

1.7. გირავნობის საგანი რჩება დამგირავებლის მფლობელობასა და სარგებლობაში. დამგირავებელს არა აქვს უფლება: მოგირავნის  წინასწარი წერილობითი თანხმობის გარეშე განკარგოს გირავნობის საგანი, გაასხვისოს, გაყიდოს, გადასცეს მესამე პირებს დროებით სარგებლობაში ქირავნობით/იჯარით, უსასყიდლო სარგებლობაში გადასცეს მესამე პირებს, განახორციელოს გირავნობის საგნის გირავნობის და/ან სხვა უფლებით დატვირთვა, გარდა იმ შემთხვევებისა, როდესაც გირავნობის საგნის გირავნობის უფლებით დატვირთვა ხორციელდება მოგირავნის სასარგებლოდ; დამგირავებელს არა აქვს უფლება წინამდებარე ხელშეკრულების ხელმოწერის დღიდან მოგირავნის  წინასწარი წერილობითი თანხმობის გარეშე გირავნობის საგანთან დაკავშირებით დადოს წინასწარი ხელშეკრულებები, ოპციონები, მათ შორის, გაყიდვასთან დაკავშირებით და/ან სხვა სახით გაცვალოს გირავნობის საგანი მესამე პირთა სასარგებლოდ იმ დრომდე, ვიდრე სრულად არ შესრულდება ძირითადი ხელშეკრულებისა და დამატებითი ხელშეკრულებებით მოვალის მიერ ნაკისრი ვალდებულებები ან არ წარმოიშობა ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებასთან დაკავშირებით ვალდებულებების შეწყვეტის სხვა საფუძველი.

1.8. წინამდებარე ხელშეკრულებაზე ხელმოწერით, დამგირავებელი ადასტურებს, რომ იგი  ინფორმირებულია და მისთვის ცნობილია, რომ მოგირავნე (ბანკი) შეაგროვებს/დაამუშავებს დამგირავებლის შესახებ ყველა იმ საკრედიტო/არასაკრედიტო და სხვა რელევანტურ ინფორმაციას, რომელიც დაკავშირებულია საკრედიტო საინფორმაციო ბიუროსათვის (სს საკრედიტო საინფორმაციო ბიურო კრედიტინფო საქართველო (ს/ნ 204470740) ან ნებისმიერი სხვა მსგავსი ფუნქციის მქონე სუბიექტი) ინფორმაციის მიწოდებასთან და ინფორმაციის მიღებასთან საქართველოს კანონმდებლობით გათვალისწინებული წესითა და პირობებით. წინამდებარე ინფორმაცია მუშავდება დამგირავებლის გადამხდელუნარიანობის ანალიზის მიზნისათვის და ხელმისაწვდომი იქნება საკრედიტო საინფორმაციო ბიუროში ჩართული მომხმარებლებისათვის კანონმდებლობით დადგენილი წესით (სესხის გამცემი ორგანიზაციები და ინფორმაციის მიმღები/მიმწოდებელი პირები). 

დამგირავებლის მოთხოვნის შემთხვევაში, მონაცემთა დამმუშავებელი ვალდებულია გაასწოროს, განაახლოს, დაამატოს, დაბლოკოს, წაშალოს ან გაანადგუროს მონაცემები, თუ ისინი არასრულია, არაზუსტია, არ არის განახლებული, ან თუ მათი შეგროვება და დამუშავება განხორციელდა კანონის საწინააღმდეგოდ.  
მუხლი 2. მოგირავნის უფლებები და მოვალეობანი
2.1. მოგირავნე უფლებამოსილია:

2.1.1. მოითხოვოს დამგირავებლისგან გირავნობის საგნის შენახვისა და ექსპლუატაციისათვის საკმარისი და აუცილებელი ზომების მიღება, მათ შორის მისი კაპიტალური, მიმდინარე რემონტი მისი ღირებულების შენარჩუნების ან გაზრდის მიზნით (ცვეთის ნორმების გათვალისწინებით), ასევე ნებისმიერი მოქმედების თავიდან აცილება, რაც შეამცირებს გირავნობის საგნის საბაზრო ღირებულებას. 

2.1.2.
მოსთხოვოს ნებისმიერ პირს, მათ შორის დამგირავებელს, შეწყვიტოს გირავნობის საგნის ნებისმიერი სახით ხელყოფა, მოქმედება ან უმოქმედობა, რაც გირავნობის საგანს უქმნის დაკარგვის, განადგურების, დაზიანების ან მისი საბაზრო ღირებულების მნიშვნელოვანი შემცირების საფრთხეს (გარდა შემთხვევებისა, როდესაც ასეთი ქმედება ფორს-მაჟორული ვითარებითაა გამოწვეული);
2.1.3.
საჭიროების შემთხვევაში, მოგირავნის უფლებათა დაცვის მიზნით, დამგირავებელს მოსთხოვოს გირავნობის საგანთან დაკავშირებული ყველა უფლების დამადასტურებელი და/ან სხვა დოკუმენტების წარდგენა და წინამდებარე ხელშეკრულების მთელი ვადის განმავლობაში შენახვის მიზნით მისთვის გადაცემა;

2.1.4. დამგირავებელს მოსთხოვოს გირავნობის საგნის დაზღვევა მოგირავნის მიერ განსაზღვრული პირობების შესაბამისად;

2.1.5.
ნებისმიერ დროს გადაამოწმოს დოკუმენტების მიხედვით ან ფაქტიურად გირავნობის საგნის არსებობა, მისი დაცულობა, მდგომარეობა და ექსპლუატაციის პირობები;

2.1.6.
წინამდებარე ხელშეკრულების პირობების თანახმად მოსთხოვოს მოვალეს ძირითადი ხელშეკრულების და დამატებითი ხელშეკრულებებით ნაკისრი ვალდებულებების სრულად, ვადაზე ადრე შესრულება;  

2.1.7.
წინამდებარე ხელშეკრულებით გათვალისწინებულ შემთხვევებში და წესით მოსთხოვოს დამგირავებელს/მოვალეს გირავნობის საგნის შეცვლა; 

2.1.8.
წინამდებარე ხელშეკრულებით გათვალისწინებულ შემთხვევებში და წესით მისცეს დამგირავებელს/მოვალეს თანხმობა გირავნობის საგნის აღდგენაზე;

2.1.9. წინამდებარე ხელშეკრულებით გათვალისწინებულ შემთხვევებში და წესით მოსთხოვოს მოვალეს დამატებითი უზრუნველყოფის წარმოდგენა; 

2.1.10.
დამგირავებელს მისცეს წერილობითი თანხმობა გირავნობის საგანთან დაკავშირებით გარიგებების დადებაზე, მათ შორის გირავნობის საგნის უფლებრივად დატვირთვაზე მესამე პირთა სასარგებლოდ;

2.1.11.
მოითხოვოს გირავნობის საგანთან დაკავშირებული ნებისმერი გარიგების ბათილად ცნობა, რომელიც დადებულია დამგირავებლის მიერ წინამდებარე ხელშეკრულების 2.1.10. პუნქტში მითითებული მოთხოვნის დარღვევით;

2.1.12.
გირავნობის საგანზე სრულად შეინარჩუნოს გირავნობის უფლება, მოვალის მიერ ძირითადი ხელშეკრულებისა და დამატებითი ხელშეკრულებებით ნაკისრი ვალდებულებების ნაწილობრივ შესრულების შემთხვევაში;

2.1.13. წინამდებარე ხელშეკრულებაში გათვალისწინებულ შემთხვევებში და წესით დაიკმაყოფილოს თავისი მოთხოვნები გირავნობის საგნის ღირებულებიდან გირავნობის საგნის არასასამართლო რეალიზაციის გზით;
2.1.14.
გირავნობის საგნის რეალიზაციით მიღებული თანხის არასაკმარისობის შემთხვევაში, მოახდინოს გადახდევინების მიქცევა მოვალის თანხებზე, რომლებიც განთავსებულია მის საბანკო ანგარიშებზე, რაც გახსნილია/გაიხსნება მოგირავნესთან;
2.1.15.
საქართველოს კანონმდებლობის შესაბამისად დარჩენილი მიუღებელი თანხა ამოიღოს მოვალის სხვა ქონებიდან, თუ გირავნობის საგნის რეალიზაციიდან მიღებული თანხები არ იქნება საკმარისი ძირითადი ხელშეკრულებისა და დამატებითი ხელშეკრულებების მიხედვით მოვალის მოგირავნისადმი არსებული დავალიანების სრულად დასაფარად (თუ აღნიშნული არ ეწინააღმდეგება საქართველოს კანონმდებლობას); 
2.2. მოგირავნე ვალდებულია:

2.2.1. არ შეზღუდოს დამგირავებლის უფლებები გირავნობის საგნის ფლობასა და სარგებლობასთან დაკავშირებით მისი ფუნქციონალური დანიშნულების შესაბამისად, თუ მოვალე და დამგირავებელი სათანადოდ ასრულებენ ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებით ნაკისრ ვალდებულებებს;
2.2.2.
გირავნობის საგანზე მოხსნას უფლებრივი დატვირთვა, იმ შემთხვევაში თუ მოგირავნის მიმართ დამგირავებლის და მოვალის მიერ სრულად შესრულებულია ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებით გათვალისწინებული ყველა ვალდებულება. 

მუხლი 3. დამგირავებლის უფლებები და მოვალეობანი
3.1
დამგირავებელი უფლებამოსილია:
3.1.1. თუ დამგირავებელი და მოვალე ჯეროვნად და სათანადოდ ასრულებენ ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებით ნაკისრ ვალდებულებებს, მოგირავნეს მოსთხოვოს, არ შეზღუდოს დამგირავებლის უფლებები გირავნობის საგნის ფლობასა და სარგებლობასთან დაკავშირებით;

3.1.2.
ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებით გათვალისწინებული ყველა ვალდებულების შესრულების შემდეგ მოსთხოვოს მოგირავნეს მოხსნას გირავნობის საგანს უფლებრივი დატვირთვა;
3.1.3.
მოსთხოვოს მოგირავნეს მისთვის გადაცემული ყველა უფლების დამდგენი და/ან უფლების დამადასტურებელი დოკუმენტის დედნების დაბრუნება (თუ ასეთი ინახება მოგირავნესთან) იმ შემთხვევაში, თუ დამგირავებელმა და მოვალემ სათანადოდ და სრულად შეასრულა ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებით გათვალისწინებული ყველა ვალდებულება.
3.2
დამგირავებელი ვალდებულია:

3.2.1.
დაარეგისტრიროს წინამდებარე ხელშეკრულება სსიპ შინაგან საქმეთა სამინისტროს მომსახურების სააგენტოში მისი ხელმოწერიდან 5 (ხუთი) სამუშაო დღის განმავლობაში;

3.2.2.
იკისროს წინამდებარე ხელშეკრულების გაფორმებასთან, რეგისტრაციასთან, წინამდებარე ხელშეკრულებაზე დამატებითი შეთანხმებების რეგისტრაციასთან, ასევე გირავნობის გაუქმების რეგისტრაციასთან დაკავშირებული ხარჯების გადახდა;

3.2.3.
მოგირავნის მიერ განსაზღვრული პირობების მიხედვით განახორციელოს გირავნობის საგნის დაზღვევა;

3.2.4.
მიიღოს გირავნობის საგნის საბაზრო ღირებულების შენარჩუნების მიზნით (ცვეთის ნორმების გათვალისწინებით) მისი სათანადოდ შენახვისა და ექსპლუატაციისათვის საკმარისი და აუცილებელი ზომები, მათ შორის მისი მიმდინარე რემონტი, ასევე იზრუნოს მესამე პირთაგან გირავნობის საგნის ხელყოფისა და მოთხოვნების წამოყენებისგან დაცვისათვის;

3.2.5.
დაუყოვნებლივ წერილობით აცნობოს მოგირავნეს გირავნობის საგნის დაკარგვის, განადგურების, დაზიანების ან მისი საბაზრო ღირებულების მნიშვნელოვანი შემცირების საფრთხის წარმოქმნის შესახებ და მიმართოს ყველა შესაძლო ზომას ამგვარი საფრთხის თავიდან ასაცილებლად;

3.2.6. ყოველგვარი ხელშეწყობა აღმოუჩინოს მოგირავნეს, დამგირავებლის მიერ წინამდებარე ხელშეკრულებით ნაკისრი ვალდებულებების შესრულების შემოწმებაში, რომელიც მოიცავს, მაგრამ არ შემოიფარგლება შემდეგით: (I) გადასცეს მოგირავნეს მისი მოთხოვნით დოკუმენტები და/ან ინფორმაცია, რომელიც მოგირავნეს სჭირდება ვალდებულებათა ბაზის წარმოებისათვის მოგირავნის შინაგანაწესის შესაბამისად, (II) მისცეს უფლება მოგირავნის თანამშრომლებს გირავნობის საგნის დოკუმენტების მიხედვით ან ფაქტიურად არსებობის, მისი დაცულობის, ზომების, მდგომარეობისა და ექსპლუატაციის პირობების შემოწმების, მათ შორის გირავნობის საგნის ფოტოგადაღების მიზნით.  დამგირავებელი აძლევს მოგირავნეს უპირობო თანხმობას განახორციელოს გირავნობის საგნის ფოტოგადაღება, წინამდებარე ქვეპუნქტის პირობების შესაბამისად;

3.2.7.
დაუყოვნებლივ წერილობით აცნობოს მოგირავნეს, სახელმწიფო ორგანოს, დაწესებულების, თანამდებობის პირის ან რომელიმე მესამე მხარის მიერ დამგირავებლისათვის გადაცემული ნებისმიერი განკარგულების, მითითების, ფორმალური წერილობითი მოთხოვნის, ნებართვის, უწყების ან ნებისმიერი სხვა დოკუმენტის შესახებ, რაც დაკავშირებულია, ან შესაძლოა დაუკავშირდეს გირავნობის საგანს;

3.2.8.
აცნობოს მოგირავნეს გირავნობის საგნის შეცვლის შესაძლებლობის შესახებ და/ან შეცვალოს გირავნობის საგანი წინამდებარე ხელშეკრულებით გათვალისწინებულ შემთხვევებში და წესით;

3.2.9. აცნობოს მოგირავნეს გირავნობის საგნის აღდგენის შესაძლებლობის შესახებ და აღადგინოს გირავნობის საგანი წინამდებარე ხელშეკრულებაში გათვალისწინებულ შემთხვევებში და წესით;
3.2.10. მოგირავნის წერილობითი შეტყობინების შემთხვევაში წარმოადგინოს დამატებითი უზრუნველყოფა წინამდებარე ხელშეკრულებაში გათვალისწინებულ შემთხვევებში და წესით;
3.2.11. წინასწარ წერილობით აცნობოს მოგირავნეს საფოსტო და/ან საბანკო რეკვიზიტებისა და/ან მისამართის და/ან ადგილმდებარეობის შესაძლო შეცვლის შესახებ;

3.2.12. საფოსტო და/ან საბანკო რეკვიზიტებისა და/ან მისამართის და/ან ადგილმდებარეობის შეცვლის დღიდან 5 (ხუთი) კალენდარული დღის განმავლობაში წერილობით აცნობოს მოგირავნეს ამის შესახებ.

3.3. ამგვარად, მხარეები შეთანხმდნენ მასზედ, რომ მოგირავნეს უფლება აქვს, ხოლო დამგირავებელი უპირობოდ თანახმაა, რომ ძირითადი ხელშეკრულების და დამატებითი ხელშეკრულებების პირობების მიხედვით დეფოლტის დადგომის შემთხვევაში, გირავნობის საგნის დაცულობის უზრუნველყოფის მიზნით, დამგირავებლის ხარჯებით, განათავსოს გირავნობის საგანი დაცულ ტერიტორიაზე. დამგირავებელი ვალდებულია, მოგირავნის პირველი მოთხოვნისთანავე აანაზღაუროს მოგირავნის მიერ გირავნობის საგნის დაცვის უზრუნველყოფასთან დაკავშირებით გაწეული ხარჯები. 
მუხლი 4. გირავნობის საგნის ჩანაცვლება, დამატებითი უზრუნველყოფის წარდგენა, ძირითადი ხელშეკრულების/დამატებითი ხელშეკრულებების ვადამდე შესრულება.

4.1.
დამგირავებელი უფლებამოსილია, ხოლო მოვალე ვალდებულია მოგირავნის წინასწარი წერილობითი შეტყობინებით, განახორციელოს გირავნობის საგნის ჩანაცვლება თანაბარი ღირებულების, ლიკვიდური და დაუტვირთავი ქონებით, რომელიც პასუხობს მოგირავნის მოთხოვნებს, შემდეგ შემთხვევებში:

4.1.1.
გირავნობის საგნის დაკარგვის, განადგურების ან დაზიანებისას;  

4.1.2.
საკანონმდებლო და სხვა  შესასრულებლად სავალდებულო აქტებით დადგენილი მიზეზების გამო დამგირავებლისათვის გირავნობის საგანზე უფლების შეწყვეტისას, გარდა გირავნობის საგნის სახელმწიფოებრივი საჭიროებისათვის ამოღების (გამოსყიდვის) შემთხვევებისა;

4.2.
დამგირავებელი ვალდებულია ჩაანაცვლოს გირავნობის საგანი სხვა დაუტვირთავი, თანაბარი ღირებულების და ლიკვიდური ქონებით, რომელიც პასუხობს მოგირავნის მოთხოვნებს, მოგირავნის წეტყობინების თანახმად, მათ შორის, და არა მარტო, შემდეგ შემთხვევებში:   

4.2.1.
დამგირავებლის ბრალეულობით გირავნობის საგნის დაზიანების, განადგურების ან გირავნობის საგნის საბაზრო ღირებულების მნიშვნელოვნად შემცირებისას; 

4.2.2. 
საკანონმდებლო და სხვა  შესასრულებლად სავალდებულო აქტებით დადგენილი მიზეზების გამო დამგირავებლისათვის გირავნობის საგანზე უფლების შეწყვეტისას, დამგირავებლის ბრალეულობის არსებობისას; 

4.2.3. გირავნობის საგნის მიზნობრივი დანიშნულების შეცვლისას მოგირავნესთან შეუთანხმებლად. 

4.3. დამგირავებელი უფლებამოსილია, ხოლო მოვალე ვალდებულია აღადგინოს გირავნობის საგანი, მოგირავნისათვის წინასწარი შეტყობინების გაგზავნით, შემდეგ შემთხვევებში: 

4.3.1. გირავნობის საგნის დაზიანებისას; 

4.3.2. გირავნობის საგნის საბაზრო ღირებულების მნიშვნელოვნად შემცირებისას, მათ შორის მის გაუფასურებისას. 

4.4. დამგირავებელი ვალდებულია აღადგინოს გირავნობის საგანი მოგირავნის შეტყობინების მიხედვით, შემდეგ შემთხვევებში, მათ შორის , და არა მხოლოდ: 

4.4.1. გირავნობის საგნის დაზიანებისას დამგირავებლის მიზეზით; 

4.4.2. გირავნობის საგნის საბაზრო ღირებულების მნიშვნელოვნად შემცირებისას, მათ შორის გაუფასურებისას დამგირავებლის მიზეზით. 

4.5. დამგირავებელი და/ან მოვალე ახორციელებს გირავნობის საგნის ჩანაცვლებას/აღდგენას შემთხვევებში, რომლებიც გათვალისწინებულია: 

4.5.1. წინამდებარე ხელშეკრულების 4.1. და 4.3. პუნქტებში, გონივრულ ვადებში, საკუთარი ძალებით და სახსრებით; 

4.5.2. წინამდებარე ხელშეკრულების 4.2. და 4.4. პუნქტებში, ვადაში, რომელიც მითითებულია მოგირავნის შესაბამის შეტყობინებაში, საკუთარი ძალებით და სახსრებით.  

4.5.3. დამგირავებლის და/ან მოვალის მიერ გირავნობის საგნის ჩანაცვლების/აღდგენის ხარჯები არ ანაზღაურდება მოგირავნის მიერ. 

4.6. მოგირავნის მიერ დამგირავებლისათვის/მოვალისათვის წარდგენილი შეტყობინება, წინამდებარე ხელშეკრულების 4.1 და 4.3 პუნქტებით გათვალისწინებულ შემთხვევებში, უნდა შეიცავდეს მოგირავნის თანხმობას გირავნობის საგნის შეცვლასთან/აღდგენასთან დაკავშირებით, მითითებას ქონებაზე, რომელსაც დამგირავებელი/მოვალე სთავაზობს მოგირავნეს. 

მოგირავნის მიერ დამგირავებლისათვის/მოვალისათვის წარდგენილი შეტყობინება, წინამდებარე ხელშეკრულების 4.1. და 4.3. პუნქტების თანახმად, უნდა შეიცავდეს მოგირავნის  მოთხოვნას დამგირავებლისადმი/მოვალისადმი შეცვალოს/აღადგინოს გირავნობის საგანი, მოგირავნის მოთხოვნას ქონებისადმი, რომელიც მას შეუძლია მიიღოს გირავნობის საგნის სანაცვლოდ, და რომელიც უზრუნველყოფს მოვალის მხრიდან ძირითადი ხელშეკრულების და დამატებითი ხელშეკრულებებით ნაკისრი ვალდებულებების შესრულებას, მითითებას გირავნობის საგნის შეცვლის/აღდგენის ვადებზე, მითითებას იმასთან დაკავშირებით, რომ დამგირავებლის/მოვალის მხრიდან გირავნობის საგნის შეცვლაზე/აღდგენაზე  უარის, დაგვიანებით გირავნობის საგნის ისეთი ქონებით შეცვლის შემთხვევაში, რომელიც აკმაყოფილებს მოგირავნის მოთხოვნებს/ გირავნობის საგნის არადროულად აღდგენის შემთხვევაში, მოგირავნე მოვალეს მოსთხოვს ძირითადი ხელშეკრულების და დამატებითი ხელშეკრულებებით ნაკისრი ვალდებულებების ვადაზე ადრე, სრულად შესრულებას.

4.7. დამგირავებელი/მოვალე ვალდებულია წარუდგინოს მოგირავნეს დამატებითი უზრუნველყოფა, რომელიც პასუხობს მოგირავნის მოთხოვნებს, მოგირავნის შეტყობინების თანახმად, შემდეგ შემთხვევებში: 

4.7.1. დამგირავებლის მიზეზით გირავნობის საგნის დაზიანებისას; 

4.7.2. დამგირავებლის მიზეზით გირავნობის საგნის საბაზრო ღირებულების მნიშვნელოვნად შემცირებისას. 

4.8. მოგირავნე უფლებამოსილია, მოვალისათვის წერილობითი შეტყობინების გაგზავნის გზით, მოსთხოვოს მას ძირითადი ხელშეკრულებით და დამატებითი ხელშეკრულებებით ნაკისრი ვალდებულებების ვადამდე შესრულება, შემდეგ შემთხვევებში: 

4.8.1. თუ დამგირავებელი ან მოვალე არ განახორციელებენ გირავნობის საგნის შეცვლას წინამდებარე ხელშეკრულების 4.1. და 4.2. პუნქტების შესაბამისად;

4.8.2. თუ დამგირავებელი ან მოვალე არ აღადგენს გირავნობის საგანს წინამდებარე ხელშეკრულების 4.3. და 4.4. პუნქტების შესაბამისად;

4.8.3.
თუ დამგირავებელი განკარგავს გირავნობის საგანს, ასევე შეცვლის გირავნობის საგნის მიზნობრივ დანიშნულებას მოგირავნის წინასწარი წერილობითი თანხმობის (შეტყობინების) გარეშე;

4.8.4.
თუ დამგირავებელი გადააგირავებს გირავნობის საგანს მოგირავნის წინასწარი წერილობითი თანხმობის (შეტყობინების) გარეშე, როდესაც გადაგირავება განხორციელდა არა მოგირავნის სასარგებლოდ;

4.8.5. თუ დამგირავებელი და მოვალე არ ასრულებს (არაჯეროვნად ასრულებს) წინამდებარე ხელშეკრულების 3.2 პუნქტის 3.2.8 - 3.2.10 ქვეპუნქტებით და 4.7. პუნქტით გათვალისწინებულ ვალდებულებებს; 

4.8.6. საქართველოს საკანონმდებლო აქტების მიხედვითა და წესით გირავნობის საგანზე დამგირავებლის საკუთრების უფლების შეწყვეტის შემთხვევაში, გირავნობის საგნის სახელმწიფო საჭიროებისათვის ამოღების (გამოსყიდვის) შედეგად (მიუხედავად იმისა, გადაეცემა თუ არა დამგირავებელს სხვა ქონება ან შესაბამისი ანაზღაურება);

4.8.7. 
საქართველოს საკანონმდებლო აქტების მიხედვითა და წესით დამგირავებლისათვის გირავნობის საგნის იმ მიზეზით ჩამორთმევის შემთხვევაში, რომ სინამდვილეში გირავნობის საგნის მესაკუთრეს სხვა პირი წარმოადგენს (არა დამგირავებელი).

4.9.  წინამდებარე ხელშეკრულების 4.8. პუნქტის შესაბამისად მოგირავნის მიერ მოვალისათვის მის მიერ ძირითადი ხელშეკრულების და დამატებითი ხელშეკრულებებით ნაკისრი ვალდებულებების ვადაზე ადრე შესრულების შესახებ გაგზავნილ შეტყობინებაში, მოგირავნე მიუთითებს ვადას, რომელშიც მოვალემ უნდა შეასრულოს ძირითადი ხელშეკრულების და დამატებითი ხელშეკრულებების საფუძველზე ნაკისრი ვალდებულებები. გარდა ამისა, წინამდებარე ხელშეკრულების 4.8. პუნქტის 4.8.3.- 4.8.5. ქვეპუნქტების  შესაბამისად შეტყობინება მოვალის მიერ ძირითადი ხელშეკრულების და დამატებითი ხელშეკრულებების საფუძველზე ნაკისრი ვალდებულებების ვადაზე ადრე შესრულების შესახებ ასევე უნდა შეიცავდეს მითითებას მასზედ, რომ მოვალის მხრიდან ძირითადი ხელშეკრულების და დამატებითი ხელშეკრულებებით ნაკისრი ვალდებულებების ვადაზე ადრე შეუსრულებლობის და/ან არაჯეროვნად შესრულების შემთხვევაში, მოგირავნე მოითხოვს გადახდევინების მიქცევას გირავნობის საგანზე. 

მუხლი 5. გადახდევინების მიქცევა გირავნობის საგანზე
5.1. წინამდებარე ხელშეკრულებით მხარეები თანხმდებიან, რომ: 

-  მოვალის მიერ  ძირითადი ხელშეკრულების და დამატებითი ხელშეკრულებებით ნაკისრი ვალდებულებების შეუსრულებლობის და/ან არაჯეროვნად შესრულებისას, რაც დაკავშირებულია მოგირავნისათვის საკრედიტო პროდუქტ(ებ)ის/კრედიტ(ებ)ის თანხის  დაბრუნებასთან, საკრედიტო პროდუქტ(ებ)ზე/კრედიტ(ებ)ზე დარიცხული საპროცენტო სარგებლის გადახდასთან, საკომისიოების/პირგასამტეხლოების გადახდასთან, მოგირავნის ხარჯების ანაზღაურებასთან; 

-  მოვალის მიერ  ძირითადი ხელშეკრულების და დამატებითი ხელშეკრულებებით ნაკისრი სხვა რომელიმე ვალდებულებების შეუსრულებლობისა და/ან არასათანადოდ შესრულებისას;

-  მოვალის მიერ მოგირავნის მხრიდან წინამდებარე ხელშეკრულების შესაბამისად, ძირითადი ხელშეკრულების და დამატებითი ხელშეკრულებებით ნაკისრი ვალდებულებების ვადაზე ადრე შესრულების შესახებ მოთხოვნის შეუსრულებლობის ან არაჯეროვნად შესრულებისას, მოგირავნეს უფლება ექნება თავისი მოთხოვნები დაიკმაყოფილოს გირავნობის საგნიდან და საკუთარი არჩევანით გამოიყენოს ქვემოთ ჩამოთვლილ ღონისძიებათაგან ნებისმიერი:

5.1.1.  საქართველოს სამოქალაქო კოდექსის 283-ე  მუხლის შესაბამისად თავისი მოთხოვნები დაიკმაყოფილოს უშუალოდ მის მიერ გირავნობის საგნის რეალიზაციით, როგორც გირავნობის საგნის პირდაპირი მიყიდვის გზით, ასევე   გირავნობის საგნის გაყიდვით სპეციალური სავაჭრო დაწესებულების მეშვეობით. გირავნობის საგნის მოგირავნის მიერ რეალიზაციის შემთხვევაში მოგირავნეს, როგორც  სათანადო უფლებამოსილებით აღჭურვილ პირს, უფლება ექნება დადოს გირავნობის საგანზე  ნასყიდობის ხელშეკრულება, რომლის საფუძველზეც მოგირავნე  გადასცემს საკუთრების უფლებას გირავნობის საგანზე მის მიერ შერჩეულ ნებისმიერ პირს. მოგირავნის  აღნიშნული უფლებამოსილების განხორციელება არ არის დამოკიდებული დამგირავებელის არანაირ დამატებით თანხმობაზე, ნებართვაზე ან/და მინდობილობაზე და ეს უფლებამოსილება მესამე პირებთან (მათ შორის საჯარო დაწესებულებებთან) ურთიერთობებში არ შეიძლება შეიზღუდოს; 

5.1.2. საქართველოს სამოქალაქო კოდექსის 2601-ე მუხლის შესაბამისად თავისი მოთხოვნები დაიკმაყოფილოს   გირავნობის საგნის მის (მოგირავნის) საკუთრებაში პირდაპირ გადასვლით. გირავნობის საგნის საკუთრებაში პირდაპირ გადასვლის მიზნებისათვის წინამდებარე ხელშეკრულება ამავდროულად წარმოადგენს მარეგისტრირებელ ორგანოში წარსადგენ მხარეთა სათანადო საფუძველს, რომ მოგირავნის  ცალმხრივი განცხადებით გირავნობის საგანზე მოგირავნე დარეგისტრირდეს მესაკუთრედ. 
5.1.3. მიმართოს მარეგისტრირებელ ორგანოს (სსიპ - საქართველოს შინაგან საქმეთა სამინისტროს მომსახურების სააგენტოს) გირავნობის მოწმობის გაცემის მოთხოვნით;

5.1.4. გირავნობის საგნის  რეალიზაცია  განახორციელოს მოგირავნის განცხადების/სარჩელის საფუძველზე  სასამართლოს მიერ მიღებული გადაწყვეტილების ან ნოტარიუსის მიერ გაცემული სააღსრულებო ფურცლის საფუძველზე „საქართველოს სამოქალაქო კოდექსისა“ და „სააღსრულებო წარმოებათა შესახებ“  საქართველოს კანონით დადგენილი წესით.

5.2. მოგირავნეს უფლება აქვს გირავნობის საგნის ღირებულების ხარჯზე სრული მოცულობით დაიკმაყოფილოს მოვალის მიმართ (i) ძირითადი ხელშეკრულების და დამატებითი ხელშეკრულებებიდან გამომდინარე არსებული თავისი მოთხოვნები, რომლის ოდენობაც განისაზღვრება მოთხოვნების ფაქტიური დაკმაყოფილების მომენტისათვის, მათ შორის, მოგირავნის მიერ მოვალეზე გაცემული საკრედიტო პროდუქტ(ებ)ის/კრედიტ(ებ)ის თანხა, საკრედიტო პროდუქტ(ებ)ის/კრედიტ(ებ)ის გამოყენებისათვის მათზე დარიცხული და მოვალის მიერ მოგირავნისათვის გადასახდელი საპროცენტო სარგებელი, მოვალის მიერ ძირითადი ხელშეკრულებით და დამატებითი ხელშეკრულებებით ნაკისრი ვალდებულებების შეუსრულებლობისა და/ან არასათანადოდ შესრულების გამო მიყენებული ზარალი (დანაკარგები), ასევე პირგასამტეხლოები, საკომისიოები და სხვა ხარჯები თუ გასავალი, რაც მოგირავნემ გასწია ძირითადი ხელშეკრულების და დამატებითი ხელშეკრულებებით ნაკისრი ვალდებულებების შეუსრულებლობისა და/ან არასათანადოდ შესრულების გამო; ასევე მოგირავნისათვის ძირითადი ხელშეკრულების და დამატებითი ხელშეკრულებების საფუძველზე გადასახდელი ნებისმიერი გადასახდელი და თანხები (ii) გირავნობის საგნების შენახვასთან  და გადახდევინების მიქცევასთან დაკავშირებული ხარჯები.

მუხლი 6. მხარეთა პასუხისმგებლობა
6.1. დამგირავებლის და მოვალის მიერ წინამდებარე ხელშეკრულებით ნაკისრი ვალდებულებების შეუსრულებლობის ან არასაჯეროვნად შესრულების შემთხვევებში მოგირავნეს აქვს უფლება თავისი შეხედულებისამებრ განახორციელოს წინამდებარე ხელშეკრულებით, ძირითადი ხელშეკრულებით და დამატებითი ხელშეკრულებებით განსაზღვრული ქმედებები, მათ შორის:   

6.1.1
მოსთხოვოს დამგირავებელს/მოვალეს გირავნობის საგნის შეცვლა და/ან დამატებითი უზრუნველყოფის წარმოდგენა;

6.1.2. მოსთხოვოს მოვალეს ძირითადი ხელშეკრულებისა და დამატებითი ხელშეკრულებებით  ნაკისრი ვალდებულებების ვადაზე ადრე შესრულება; 

6.1.3. მოსთხოვოს მოვალეს დანაკარგების ანაზღაურება, ასევე პირგასამტეხლოს გადახდა; 

6.1.4. მოახდინოს გადახდევინების მიქცევა გირავნობის საგანზე; 

6.2. დამგირავებლის/მოვალის მიერ წინამდებარე ხელშეკრულებით ნაკისრი ვალდებულებების შეუსრულებლობისა ან არასათანადოდ შესრულების შემთხვევაში, დამგირავებელი/მოვალე საქართველოს კანონმდებლობის შესაბამისად მოგირავნეს უნაზღაურებს აღნიშნულის შედეგად მიყენებულ ყველა სახის დანაკარგებს, მათ შორის მიუღებელ სარგებელს; 

6.3. დამგირავებელი ადასტურებს და თანხმობას აცხადებს, რომ დამგირავებლის მიერ წინამდებარე ხელშეკრულებით ნაკისრი ვალდებულებების შეუსრულებლობის ან არასათანადოდ შესრულების შემთხვევაში, მოგირავნე უფლებამოსილია განახორციელოს წინამდებარე ხელშეკრულებით გათვალისწინებული პირგასამტეხლოს (საჯარიმო სანქციების) დარიცხვა, მოგირავნის შიდა დოკუმენტებისა და საბუღალტრო აღრიცხვის წარმოების პრინციპების მიხედვით, რასაც დამგირავებელი გაცნობილია. 

6.4. დამგირავებელი მოგირავნის მოთხოვნით ვალდებულია, უზრუნველყოფის ვალდებულებების დარღვევის სანაცვლოდ, მოგირავნეს გადაუხადოს პირგასამტეხლო გირავნობის საგნის შეფასების თანხის 5%-ს ოდენობით, შემდეგ შემთხვევებში: 

6.4.1. დამგირავებლის მიერ წინამდებარე ხელშეკრულების პირობების დარღვევით გირავნობის საგანზე გარიგების დადებისას; 

6.4.2. დამგირავებლის ბრალეულობით გირავნობის საგნის დაკარგვის, დაზიანების, განადგურების ან საბაზრო ღირებულების მნიშვნელოვნად შემცირებისას; 

6.4.3. დამგირავებლის მიერ საკანონმდებლო ან შესასრულებლად სავალდებულო სხვა აქტების საფუძველზე გირავნობის საგანზე საკუთრების უფლების დაკარგვისას, დამგირავებლის ბრალეულობის არსებობისას; 

6.4.4. მოგირავნის წინასწარი წერილობითი თანხმობის გარეშე გირავნობის საგნის მიზნობრივი დანიშნულების შეცვლისას.

6.5. დამგირავებელი აცხადებს პირდაპირ უპირობო თანხმობას წინამდებარე ხელშეკრულების საფუძველზე წარმოქმნილი დავალიანების მთლიანი თანხის, მათ შორის მოგირავნის მიერ წინამდებარე ხელშეკრულებით გათვალისწინებული დაცვის ხარჯების უაქცეპტო ამოღებაზე დამგირავებლის მოგირავნესთან გახსნილი ნებისმიერი ანგარიშიდან თანხის პირდაპირი დებეტირების გზით, გირავნობის საგნის რეალიზაციიდან მიღებული თანხების არასაკმარისობის შემთხვევაში.
მუხლი 7. დაუძლეველი ძალის მქონე გარემოებანი (ფორს-მაჟორი)

7.1. მხარეებს შეუძლიათ შეაჩერონ წინამდებარე ხელშეკრულებასთან დაკავშირებით თავისი ვალდებულებების შესრულება იმ ვადით, რა ვადითაც მათ არ შეეძლებათ მათი შესრულება 7.2 პუნქტში ჩამოთვლილი დაუძლეველი ძალის მქონე გარემოებათა (ფორს-მაჟორის) წარმოქმნის გამო. ამასთან, მხარეები არ თავისუფლდებიან წინამდებარე ხელშეკრულებასთან დაკავშირებული ვალდებულებების ნაწილობრივ ან მთლიანად შესრულებისგან, ხოლო დამგირავებელი ვალდებულებას იღებს, მოგირავნეს სრულად აუნაზღაუროს ყველა იმ დანაკარგის თანხა, რასაც მოგირავნე მიიღებს ფორს-მაჟორის პერიოდში ან მის შედეგად.

7.2. წინამდებარე ხელშეკრულების მიზნებისათვის, ფორს-მაჟორი აღნიშნავს დაუძლეველი ძალის ნებისმიერ გარემოებას, რომელიც მხარეთა გონივრული კონტროლის ფარგლებს გარეთ არსებობს და რომელსაც ფორს-მაჟორის გამომცხადებელი მხარე თავიდან ვერ აიცილებს, ვერ გადალახავს ან შეზღუდავს, მიუხედავად ყველანაირი ძალისხმევისა, როგორიცაა: ომები, უწესრიგობები, გაფიცვები, სატრანსპორტო შეფერხებები, ხანძრები, აფეთქებები, სტიქიური უბედურებები (წყალდიდობები, მეწყერი და სხვ.),საკანონმდებლო და სხვა შესასრულებლად სავალდებულო  აქტები (მათ შორის ნებისმიერი სახელმწიფო ორგანოს გადაწყვეტილებები), რომლებიც კრძალავს ან შეუძლებელს ხდის წინამდებარე ხელშეკრულების პირობების შესრულებას.

ამასთან, არახელსაყრელი ბუნებრივი პირობებით გამოწვეული გარემოებანი, გარდა სტიქიური უბედურებებისა, არ ითვლება ფორს-მაჟორულ გარემოებებად. მხარეები ეთანხმებიან იმას, რომ ფორს-მაჟორი არ მოიცავს გარემოებებს, რომლებიც გამოწვეულია გაუფრთხილებლობით ან ნებისმიერი მხარისა და მისი თანამშრომლების, თანამდებობის პირთა, წარმომადგენელთა, შვილობილი ორგანიზაციების, აფილირებული (დაკავშირებული) პირების, კონტრაჰენტების განზრახ ქმედებით.

7.3. ფორს-მაჟორული გარემოების წარმოქმნისას მხარემ, რომლის წინამდებარე ხელშეკრულებასთან დაკავშირებით რაიმე ვალდებულების შესრულება მსგავსი ფორს-მაჟორული გარემოების გავლენის ქვეშ მოექცა, დაუყოვნებლივ (არაუგვიანეს ფორს-მაჟორის დადგომიდან 5 (ხუთი) კალენდარული დღისა), წერილობით უნდა აცნობოს ამის შესახებ მეორე მხარეს და განახორციელოს ყველა სახის შესაძლო ქმედება იმისათვის, რომ შეამციროს მეორე მხარის ზარალი და აღიდგინოს წინამდებარე ხელშეკრულებით ნაკისრი თავისი  ვალდებულებების შესრულების უნარი.

7.4. ინფორმაციის მიუწოდებლობა ან არადროული შეტყობინება, მხარეს ართმევს ნებისმიერი სახის გადაულახავ გარემოებაზე, როგორც წინამდებარე ხელშეკრულების პირობების შესრულების შეწყვეტის შესაძლებლობაზე მითითების უფლებას.

მუხლი 8. კონფიდენციალურობა
8.1. წინამდებარე ხელშეკრულების ყოველი მხარე კისრულობს ვალდებულებას დაიცვას მეორე მხარისაგან მიღებული ფინანსური, კომერციული და სხვა სახის ინფორმაციის კონფიდენციალურობა. მსგავსი ინფორმაციის მესამე პირთათვის გადაცემა, გამოქვეყნება ან გამჟღავნება შესაძლებელია მხოლოდ მეორე მხარის წინასწარი წერილობითი თანხმობის შემდეგ, ასევე საქართველოს კანონმდებლობით მსგავსი ინფორმაციის მიღებაზე პირდაპირ უფლებამოსილი ორგანოებისა და თანამდებობის პირთა მოთხოვნით, შესაბამისი დოკუმენტაციის საფუძველზე და წესით.

8.2. ნებისმიერი მხარის მიერ წინამდებარე ხელშეკრულების მოთხოვნათა დარღვევით მეორე მხარის კონფიდენციალური ინფორმაციის გამჟღავნების ან გავრცელების შემთხვევაში, ასეთი ინფორმაციის გამამჟღავნებელი მხარე საქართველოს კანონმდებლობის შესაბამისად პასუხს აგებს მსგავსი ინფორმაციის გავრცელების შედეგად მეორე მხარისათვის მიყენებული ზარალის ანაზღაურებაზე.

8.3. წინამდებარე მუხლით გათვალისწინებული დებულებები კონფიდენციალურობის (და საბანკო საიდუმლოს) შესახებ არ ვრცელდება შემდეგ შემთხვევებზე:

8.4. წინამდებარე ხელშეკრულებასთან დაკავშირებული უფლებების დათმობა და ვალდებულებების გადაცემა მესამე პირთათვის (მოთხოვნის დათმობა და ვალის გადაცემა); 

8.5. როდესაც მოგირავნე წარადგენს დამგირავებლის მონაცემებს  და წინამდებარე ხელშეკრულების დადების შესახებ ინფორმაციას საკრედიტო ბიუროს მონაცემთა ბაზაში აღრიცხვის მიზნით, ასევე  მხარეთა მიერ წინამდებარე ხელშეკრულებით ნაკისრი ვალდებულებების შესრულებასთან დაკავშირებით ინფორმაციას და საქართველოს კანონმდებლობით გათვალისწინებული წესითა და პირობებით იღებს საკრედიტო ინფორმაციას დამგირავებლის შესახებ.

მუხლი 9.  შეტყობინებები

9.1. ამ ხელშეკრულების ფარგლებში ნებისმიერი შეტყობინება ხორციელდება წერილობით, ან ამ ხელშეკრულებით გათვალისწინებული სხვა ფორმით. წერილობითი შეტყობინება მხარეს უნდა გადაეცეს შეტყობინების გამგზავნისთვის ცნობილ ბოლო მისამართზე. მოგირავნეს შეუძლია შეტყობინებისთვის გამოიყენოს სხვა საშუალებებიც (მათ შორის ელექტრონული, ციფრული, სატელეფონო და სხვა). ნებისმიერი შეტყობინება ჩაბარებულად ითვლება: შეტყობინებებისათვის, რომლებიც გადაეცემა პირადად ან საკურიერო მომსახურების მეშვეობით  - მიღების დღეს, უფლებამოსილი პირის მიერ გაკეთებული შესაბამისი მონიშვნით; შეტყობინებებისათვის, რომლებიც გაგზავნილია  შეკვეთილი წერილით - გაგზავნიდან მესამე კალენდარული დღე (საფოსტო ორგანიზაციის მიერ გაგზავნისას გაცემული დოკუმენტის თარიღის მიხედვით); შეტყობინებებისათვის, რომლებიც გაგზავნილია ელექტრონული ფოსტით-შეტყობინების გაგზავნის დღეს; შეტყობინებებისათვის, რომლებიც  გადაცემულია მობილური ან სხვა სატელეფონო კავშირის მეშვეობით (ხმოვანი შეტყობინებებისათვის)  - ზარის განხორციელების დღეს;  შეტყობინებებისათვის, რომლებიც  გადაცემულია მობილური კავშირის მეშვეობით (მოკლე ტექსტური შეტყობინებებისათვის) - მოკლე ტექსტური შეტყობინების გაგზავნის დღეს.

9.2.     მხარეები თანხმდებიან წინასწარი შეტყობინების ვალდებულების გაუქმებაზე, თუ ძირითადი ხელშეკრულების და დამატებითი ხელშეკრულებების პირობების ცვლილება ხორციელდება მოვალის/დამგირავებლის სასარგებლოდ.

მუხლი 10. ხელშეკრულების მოქმედება, ცვლილება და გაუქმება
10.1. წინამდებარე ხელშეკრულება ძალაში შედის მხარეთა მიერ მისი ხელმოწერის მომენტიდან, სრულყოფილად ითვლება უფლბამოსილ მარეგისტრირებელ ორგანოში რეგისტრაციის შემდეგ და მოქმედებს მოვალის და დამგირავებლის მიერ მიერ ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულებით ნაკისრი ვალდებულებების სრულად შესრულებამდე ან ძირითადი ხელშეკრულების, დამატებითი ხელშეკრულებებისა და წინამდებარე ხელშეკრულების შეწყვეტის საქართველოს კანონმდებლობით გათვალისწინებული სხვა გარემოებების დადგომამდე (იმის მიხედვით, თუ რომელი გარემოება წარმოიშობა უფრო ადრე).

10.2. წინამდებარე ხელშეკრულება ექვემდებარება რეგისტრაციას სსიპ შსს მომსახურების სააგენტოში საქართველოს კანონმდებლობის შესაბამისად.

10.3. მოგირავნეს გირავნობის უფლება წარმოეშობა წინამდებარე ხელშეკრულებითა და მოქმედი კანონმდებლობით დადგენილი წესით რეგისტრაციის მომენტიდან.

10.4. წინამდებარე ხელშეკრულების ხელმოწერისთანავე, წყდება მხარეთა ყველა ის წერილობითი და ზეპირი შეთანხმება და სხვა შეთანხმებები გირავნობის საგანთან მიმართებაში, მათ შორის ნებისმიერი წინასწარი ხელშეკრულება და შეთანხმება, რომელთაც ადგილი ჰქონდათ წინამდებარე ხელშეკრულების ხელმოწერამდე.

10.5. წინამდებარე ხელშეკრულების ყველა ცვლილება და/ან დამატება ძალაშია მხოლოდ იმ შემთხვევაში, თუ ისინი შესრულებულია წერილობითი ფორმით და ხელმოწერილია მხარეთა მიერ.  საქართველოს კანონმდებლობით გათვალისწინებულ შემთხვევებში, წინამდებარე ხელშეკრულების ცვლილებები და/ან დამატებები ექვემდებარება უფლებამოსილ მარეგისტრირებელ ორგანოში რეგისტრაციას, საქართველოს კანონმდებლობით გათვალისწინებული წესით.

10.6. წინამდებარე ხელშეკრულების შესრულებაზე ცალმხრივი უარი და წინამდებარე ხელშეკრულების ცალმხრივი ცვლილება არ დაიშვება, გარდა საქართველოში მოქმედი კანონმდებლობით გათვალისწინებული შემთხვევებისა.

მუხლი 11. დავათა გადაწყვეტის წესი
11.1. წინამდებარე ხელშეკრულების და მასთან დაკავშირებით მხარეთა შორის დავებისა და უთანხმოების წარმოქმნის შემთხვევაში, მხარეები შეეცდებიან მათ გადაწყვეტას მოლაპარაკების გზით.

11.2. ნებისმიერ მხარეს აქვს უფლება, მისცეს მეორე მხარეს გაფრთხილება (წაუყენოს პრეტენზია), რომელიც  უნდა იქნეს  განხილული მიმღები მხარის მიერ, პრეტენზიის მიღებიდან 10 (ათი) კალენდარული დღის განმავლობაში, თუ თავად პრეტენზიაში არ იქნება მითითებული სხვა ვადა.

11.3. მხარეთა შორის შეთანხმების მიუღწევლობის შემთხვევაში, წინამდებარე ხელშეკრულების გამო და/ან მასთან დაკავშირებით მხარეთა შორის წარმოქმნილი ყველა დავა და უთანხმოება ექვემდებარება საქართველოს საერთო სასამართლოებში განხილვას საქართველოს კანონმდებლობით განსაზღვრული წესის შესაბამისად. ამასთანავე, წინამდებარე ხელშეკრულების ხელმოწერით, მხარეები შეთანხმდნენ, რომ პირველი ინსტანციის სასამართლოს მიერ მიღებული გადაწყვეტილება, ძირითადი ხელშეკრულების, დამატებითი ხელშეკრულებების და/ან წინამდებარე ხელშეკრულებით ნაკისრი ვალდებულებების შეუსრულებლობის და/ან არაჯეროვანი შესრულების შემთხვევაში წარმოშობილ დავასთან დაკავშირებით, საქართველოს სამოქალაქო საპროცესო კოდექსის 268-ე მუხლის 11 პუნქტის თანხმად, სასამართლოს მიერ მოგირავნის სარჩელის დაკმაყოფილების შემთხვევაში, მიექცევა დაუყოვნებლივ აღსასრულებლად.

მუხლი 12. დასკვნითი დებულებები
12.1 ყველა დანარჩენ საკითხთან მიმართებაში, რაც არ არის გათვალისწინებული წინამდებარე ხელშეკრულებით, მხარეები ხელმძღვანელობენ საქართველოს კანონმდებლობით.

12.2 წინამდებარე ხელშეკრულება, მისი დამატებები, ძირითადი ხელშეკრულება და დამატებითი ხელშეკრულებები წარმოადგენენ წინამდებარე ხელშეკრულების განუყოფელ ნაწილს, ერთ მთლიან სამართლებრივ ინსტრუმენტს და შესაბამისად, ყოველი მათგანი წარმოადგენს ერთმანეთის განუყოფელ ნაწილს.

12.3 წინამდებარე ხელშეკრულება შედგენილია ქართულ ენაზე და ხელმოწერილია მხარეთა მიერ. 

12.4 წინამდებარე ხელშეკრულება შედგენილია 3 (სამი) თანაბარი იურიდიული ძალის მქონე ეგზემპლარად, თითოეული მხარისათვის თითო და ერთი - მარეგისტრირებელი ორგანოსათვის.

12.5  მოგირავნის (ბანკის) საზედამხედველო ორგანო: საქართველოს ეროვნული ბანკი; მისამართი: 0114 თბილისი, საქართველო, სანაპიროს ქუჩა № 2.
მესაკუთრე/დამგირავებელი ხელმოწერით ადასტურებს, რომ აცნობიერებს კრედიტის უზრუნველყოფის სახით წარმოდგენილი ქონების დაკარგვასთან დაკავშირებულ რისკებს, თუ მსესხებელმა/მოვალემ სრულად არ დაფარა საკრედიტო ხელშეკრულებით გათვალისწინებული ყველა ვალდებულება.

მუხლი 13. მხარეთა რეკვიზიტები და ხელმოწერები

	მოგირავნე:

სს „ხალიკ ბანკი საქართველო“

საიდენტიფიკაციო ნომერი 205236537

იურიდიული მისამართი:  საქართველო, ქ. თბილისი, მ. კოსტავას ქ. N74
ტელ: (+995 32) 2 24 07 07

მოგირავნისაგან:

_________________________

სახელი გვარი


	დამგირავებელი/მოვალე:

სახელი გვარი

პ/ნ 00000000000

მისამართი: -----------------------------

ელ. ფოსტის მისამართი: ----------------

ტელ:

დამგირავებელი/მოვალე:

_________________________

სახელი გვარი

